
 
 
 

 

 

  Endeleg 

 
 

FØREMELD INSPEKSJON ved 

Marine Harvest Norway AS avd Vik 

Lokalitet 12173 Arnafjord  
i Vik kommune 

 
RAPPORT 

 
 

 
 
Verksemda si 
adresse: 

6893 Vik i Sogn 
 

Arkivkode: 08/2077, 542.1 

Lovverk: Ureiningslova med 
forskrifter 
 

Tidsrom for 
kontrollen: 

15.04.2008 

FMVA si 
kontrollgruppe: 

Gunn Helen Henne Kontaktpersonar 
i verksemda: 
 

Kari Dale,  
Jon Ivar Sætre 

evt. anna 
kontrollgruppe: 

Fiskeridirektoratet, 
Mattilsynet 

Risikoklasse: (ikkje fastsett) 

 

Innhald i rapporten:  

Denne rapporten omhandlar dei avvik og merknader som vart avdekka innan dei kontrollerte 
områda. Kontrollen omfatta følgjande hovudtema: verksemda si oppbygging og utøving av 
internkontroll i høve helse-, miljø- og tryggleiksaktivitetar som gjeld ytre miljø (vern mot ureining 
og ei betre handtering av avfall),  produksjons-/forbruksavfall, farleg avfall og 
risikovurdering/beredskap.   
 
Hovudkonklusjonar: 
Fylkesmannen avdekka 1 avvik, og har gjeve 1 merknader ved kontrollen. (Avvik og merknad er 
definert på neste side.) 

 Avvik 1:  Verksemda sine utslepp til sjø er ikkje i samsvar med vilkår i løyve.  
 Merknad 1:  Verksemda sine internkontrollrutinar for avvikshandsaming kan bli 

betre.  
 

 
 
 
Utarbeidd dato: 29.04.2008 
 
 
For FMVA:   
 
  Gunn Helen Henne 



1. Innleiing 
Rapporten er utarbeidd etter kontroll den 15.4.2008 ved Marine Harvest Norway AS avd Vik sitt 
settefiskanlegg i Arnafjord i Vik kommune. Kontrollen inngår som ein del den kontrollaktiviteten 
som fylkesmannen si miljøvernavdeling i Sogn og Fjordane har planlagt for dette året.   
 
Målet med kontrollen var å vurdere om krav i utsleppsløyve og ureiningslova med forskrifter vert 
stetta.  
 
Kontrollen vart gjennomført ved gransking av dokument, ved intervju og inspeksjon av anlegget. 
Rapporten inneheld omtale av kontrollen og dei avvik og merknader innan miljøvernavdelinga 
sitt forvaltningsområde som vart avdekt.  Vi vil gjere merksam på at alle sider av verksemda 
som kan ha noko å seie for ytre miljø ikkje vart granska ved kontrollen. Verksemda må sjølv 
aktivt arbeide for å avdekkje feil og manglar og setje i verk nødvendige tiltak. 
 
Definisjonar: 

AVVIK vert definert som brot på krav som er fastsett i eller med heimel i helse-, miljø, og 
tryggleikslovgivinga. (Døme er brot på krav i ureiningslova, forskrifter til lova, utsleppsløyve, og 
verksemda sine eigne rutinar som er nødvendige for å stette styresmaktene sine krav.) 

MERKNAD er definert som tilhøve som tilsynsetatane meiner det er nødvendig å peike på for å 
ivareta helse, miljø og tryggleik, og som ikkje vert omfatta av definisjonen for avvik. (Brot på 
eigne rutinar som inneheld strengare krav enn lovkrava, kan verte omtala som merknad.) 

 
 
 

2. Dokumentgrunnlag 
Dokumentgrunnlaget for kontrollen var: 

 Ureiningslova med forskrifter  

 Utsleppsløyve dagsett 7.5.1986 

 Verksemda sin eigen dokumentasjon, knytt til den daglege drifta, og tilhøve som har 
verknad for helse, miljø og tryggleik 

 
 



3. Avvik 
Fylkesmannen avdekte følgjande avvik under kontrollen: 
 

Avvik 1:  Verksemda sine utslepp til sjø er ikkje i samsvar med vilkår i løyve.  

 
Avvik frå: Utsleppsløyve etter ureiningslova, dagsett 7.5.1986, vilkår 3. 
 
Kommentar: Verksemda sine utslepp til sjø vert ikkje reinsa slik som utsleppsløyvet har sett 

vilkår om. Ved kontrollen vart det opplyst at det ikkje er installert noko form for 
reinsetrinn før avløpsvatnet vert sleppt ut på ca 30 meters djup. Sjå også under 
punkt 5, andre tilhøve. 

 
 
 

4. Merknader 
Fylkesmannen gav følgjande  merknader under kontrollen: 
 

Merknad 1:  Verksemda sine internkontrollrutinar for avvikshandtering kan bli betre.  

 
Kommentar: Avvikssystem er ikkje tatt aktivt i bruk for systematisk oppfølging av 

forbetringspunkt i den daglege drifta. Jamvel om uønskte hendingar stort sett blir 
journalført i dagbok/logg, kan det ikkje dokumenterast korleis avvika sidan er 
handtert. For større hendingar som t.d. avvik i verksemda sin eigenrevisjon av 
internkontrollsystemet, er det derimot dokumentert at avvik vert følgt opp og lukka. 

 
 
 

5. Andre tilhøve 
Verksemda har levert inn søknad om utviding av setjefiskanlegget, og vil i nytt utsleppsløyve frå 
Fylkesmannen få nye, strengare reinsekrav i tråd med dagens praksis. Verksemda kan vente 
med å lukke avvik 1 om manglande reinsing av avløpet til ein får desse nye krava. 
 
Fylkesmannen har elles fått eit inntrykk av god ryddighet med omsyn til kjemikalie- og 
avfallshandteringa på lokaliteten, og fann ikkje noko å bemerke på desse områda. 

 

6. Varsel om gebyrbetaling for kontrollen 
Etter kapittel 39 i forskrift om begrensning av forurensning (ureiningsforskrifta) skal det betalast 
gebyr til statskassa for fylkesmannen sitt arbeid med kontrollar etter ureiningslova. Gebyrsatsar 
for kontroll i verksemder med løyve er vist i § 39-6, og er knytt til verksemda sin risikoklasse. 
Setjefiskanlegget på lokaliteten Arnafjord er førebels ikkje plassert i risikoklasse, og skal difor 
betale lågaste sats, kr 4 100.  
 
De har høve til å kommentere dette varselet innan 3 veker. 
 
Vedtak om gebyrsats blir derettergjort av Fylkesmannen, mens det er SFT som står for 
innkrevjing av gebyret. Gebyrsatsen vil kunne påklagast. 
 


